
राष्ट्रीय स्वच्छ गंगा मिशन
1543. श्री संजय सिंह: 

क्या जल शक्ति मंत्री यह बताने की कृपा करेंगे कि: 
(क) 
राष्ट्रीय स्वच्छ गंगा मिशन की स्थिति क्या है; 
(ख) 
गंगा नदी में प्रदूषण के स्तर में कितने प्रतिशत की कमी आई है; और 
(ग) 
उठाए जा रहे कदमों का ब्यौरा क्या है?
उत्तर
जल शक्ति और सामाजिक न्‍याय एवं अधिकारिता राज्‍य मंत्री (श्री रतन लाल कटारिया)
(क)
राष्‍ट्रीय स्‍वच्‍छ गंगा मिशन, गंगा नदी के प्रदूषण की चुनौतियों को हल करने में राज्‍य सरकारों के प्रयासों को, वित्‍तीय एवं तकनीकी सहायता के माध्‍यमों से, अनुपूरित कर रहा है।

अब तक, 28,613.75 करोड़ रूपये की अनुमानित लागत की कुल 305 परियोजनाओं की मंजूरी की जा चुकी है जिनमें 109 परियोजनाएं पूर्ण हो चुकी हैं एवं क्रियाशील हैं, शेष परियोजनाएं क्रियान्‍वयन के विभिन्‍न चरणों में है ।

गंगा मेन स्‍ट्रीम शहरों/कस्‍बों के लिए, सीवेज ट्रीटमेंट क्षमता 2953 मिलियन लीटर प्रति दिन (वर्ष 2016) की जगह 3308 मिलियन लीटर प्रतिदिन का सृजन करने के लिए परियोजनाएं प्रारंभ की गई है । गंगा मेन स्‍टेम कस्‍बों में अब सीवेज ट्रीटमेंट क्षमता को 1305 मिलियन लीटर प्रतिदिन (वर्ष 2014) से 1954 मिलियन लीटर प्रतिदिन तक बढ़ा दिया गया है, इसमें पूर्वी कोलकाता आर्द्र भूमि का 410 मिलियन लीटर प्रतिदिन का सीवेज ट्रीटमेंट शामिल नहीं है । नदियों की सफाई एक सतत प्रक्रिया है, आवश्‍यक सीवेज ट्रीटमेंट क्षमता निर्मित कर सभी संस्‍वीकृत परियोजनाओं को मार्च, 2022 तक पूर्ण करने के लिए कड़ी निगरानी एवं प्रयास किए जा रहे हैं।
(ख)
गंगा नदी में जल गुणवत्‍ता, ड्रेन से सीवेज के निस्‍सरण, औद्योगिक प्रदूषकों एवं कुछ सीमा तक ठोस अपशिष्‍ट से प्रभावित होती है । प्रेक्षित जल गुणवत्‍ता दर्शाती है कि घुलित ऑक्‍सीजन को, जो कि नदी के स्‍वास्‍थ्‍य का एक संकेतक है, अधिसूचित प्राथमिक बाथिंग जल गुणवत्‍ता मानक के स्‍वीकार्य स्‍तर के भीतर और गंगा नदी के इकोसिस्‍टम एवं गंगा नदी के लगभग समूचे क्षेत्र के लिए भी संतोषजनक पाया गया ।

नमामि गंगे कार्यक्रम के तहत,  सरकार द्वारा उठाए गए विभिन्‍न प्रदूषण उपशमन प्रयासों के फलस्‍वरूप, 2019 में गंगा नदी के जल गुणवत्‍ता आकलन में 2014 की तुलना में जल गुणवत्‍ता परिणामों में सुधार देखने को मिला है । घुलित ऑक्‍सीजन स्‍तर में 32 स्‍थानों में सुधार आया है, जैविक ऑक्‍सीजन मांग स्‍तर एवं फीकल कोलीफार्म क्रमश: 39 एवं 18 स्‍थानों में घटा है । 
इसे मुख्‍य मानकों में कमी के द्वारा विस्‍तृत किया गया है जैसे (क) आकलित बहि:स्राव उत्‍पादन, 2017 में 433 मिलियन लीटर प्रति दिन से 2018 में 301 मिलियन लीटर प्रतिदिन तक कमी आई है । (30% कमी) (ख) अनुमानित प्रदूषण लोड 2017 में 23 टन प्रति दिन से 2018 में 19 टन प्रति दिन (17% कमी) तक घट गया है । (ग) बहि:स्राव निकासी मानकों के संबंध में उद्योगों के अनुपालन में 2017 में 39% से 2018 में 69% तक कमी आई है । (घ)  स्‍पेन्‍ट वॉश/ ब्‍लैक लिकर की डिस्‍टलरी/पल्‍प एवं पेपर उद्योगों से शून्‍य निकासी । (ड.) 2019 में 148 ड्रेनों से निस्‍सरण (डिस्‍चार्ज) में 2018 में 151 ड्रेन की तुलना में 6 प्रतिशत कमी आई है ।
(ग)
नदी की शीघ्रातिशीघ्र स्‍थाई तरीके से पर्याप्‍त स्‍वच्‍छता सुनिश्चित करने के लिए गंगा में प्रदूषण स्‍तर में कमी हेतु निम्‍नलिखित कदम उठाए गए हैं ।
(i)
2035 में अनुमानित जनसंख्‍या हेतु गंगा के चारों ओर सीवेज ट्रीटमेंट क्षमता का वैज्ञानिक आकलन एवं 15 वर्षों के लिए दीर्घावधिक संचालन एवं रखरखाव को सतत प्रदर्शन सुनिश्चित करने के लिए परियोजना लागत का भाग बना दिया गया है। 
(ii)
गंगा नदी की प्रमुख सहायक नदियों जैसे यमुना, रामगंगा, काली, गोमती, सरयू, गंडक, घाघरा इत्‍यादि नदियों के विभिन्‍न प्रदूषित क्षेत्रों के लिए प्रदूषण उपशमन प्रयासों हेतु बेसिन अप्रोच के तहत प्रभावी कार्य।
(iii) 
गंगा के किनारे अत्‍यधिक प्रदूषण फैलाने वाले उद्योगों के स्‍वतंत्र संस्‍था द्वारा 100% वार्षिक निरीक्षण के साथ उनकी इनवेंटरी बनाने और अनुसरण न करने वाले उद्योगों पर कार्यवाही से अनुपालन में सुधार आया है ।

(iv)
कानपुर में जाजमऊ टेनरी क्‍लस्‍टर हेतु 20 मिलियन लीटर प्रतिदिन कॉमन एफ्लुएंट ट्रीटमेंट प्‍लांट (सीईटीपी) परियोजना आरंभ की गई है ।
(v)
सभी 4465 गंगा ग्रामों को खुले में शौच मुक्‍त बनाया गया है ।
(vi)
ट्रैश स्किमरों के माध्‍यम से नदी तट स्‍वच्‍छता गतिविधियों एवं घाटों की सफाई हेतु परियोजना प्रारंभ की गई है ।
(vii)
उत्‍तराखंड में गंगा हेतु न्‍यूनतम प्रवाह स्‍तर को उत्‍त्‍र प्रदेश में उन्‍नाव तक अधिसूचित करते हुए पर्यावरणीय प्रवाह को 9 अक्‍तूबर, 2018 को अधिसूचित किया गया । 

